
GOUVÈNÈ CUOMO ANONSE KÓMANSMAN KONSTRIKSYON SOU NOUVO SANT 

DAKÈY TASTE NY LONG ISLAND  
 

Sant Dakèy LIE chita sou siksè pase Taste NY' avèk plis pase $4.5 Milyon nan 
lavant jiska 2015; Eta fikse objektif anbisye pou atenn $9 milyon dola nan revni 

nan fen ane 2016  
 

Nouvo Etablisman nan LIE Sòti 51-52 nan direksyon lès ankouraje pwodui ki fèt 
NY ki grandi lokalman epi sipòte touris rejyonal  

 
Kontrandi Sant dakèy la disponib la , la , la  ak la  

 
 
Gouvènè Andrew M. Cuomo jodia te anonse ke konstriskyon sou nouvo Sant Dakèy 
mak Taste NY Long Island nan Huntington, New York ofisyèlman ankou. Nouvo 
etablisman an ap konvèti yon ansyen paking nan zòn lan ki pa itilize sou Long Island 
Expressway an yon Sant Dakèy modèn, prezante kèk nan pi bon manje ak bwason ki 
pwodui lokalman. Etablisman, ki lokalize nan Konte Suffolk, pral sètifye LEED epi kouvri 
apeprè 15,200 pye kare. 
 
“Touris se yon pati enpòtan nan ekonomi Long Island e avèk nouvo Sant Dakèy sa ki 
gen ladan pi gwo Taste NY eta, nap ede sipòte endistri sa nan montre sa ki pi bon 
rejyon sa gen pou ofri,” Gouvènè Cuomo te deklare. “Mwen fyè pase mwen wè anpil 
diskisyon sou pwojè a vini yon reyalite e mwen pa ka tann pou m wè li fini.” 
 
Sant Dakèy la, ki lokalize andeyò Long Island Expressway nan sòti 51-52 nan direksyon 
lès, pral bay enfòmasyon sou byen touris Long Island e li gen ladan yon nouvo 
konpozan Taste NY. Lokasyon Taste NY pral bay yon opòtinite pou konekte rezidan 
New York yo ansanm avèk vizitè yo avèk pwodiktè manje ak bwason divès eta. 
Magazen an chita sou angajman Gouvènè a pou devlope inisyativ Taste NY grasa 
adisyon patenarya konsesyon, aktivite spesyal, ansanm avèk lòt magazen nan tout eta.  
 
Ane pase, Gouvènè a te anonse lavant Taste NY te triple avèk patisipan pwodiktè yo 
nan apeprè $1.5 milyon an 2014 pou rive a plis pase $4.5 milyon nan 2015. Ane sa a, 
Gouvènè a te fikse yon objektif pou double revni brit nan $9 milyon nan fen ane 2016 
grasa adisyon kat nouvo magazen, lansman nouvo patenarya nan lokal amizman 
espòtif, ak ouvèti nouvo lokasyon nan sistèm Park Eta New York.  

Nan mwa Me, Gouvènè a te koupe riban sou nouvo pwojè renovasyon State Parks nan 
Jones Beach, sa ki te gen ladan yon Café Taste NY, e yo te anonse yon Ba Taste NY 
nan Teyat Nikon nan Jones Beach. Pwodui manje ak bwason New York ki soti nan yon 
varyete pwodiktè kounye a disponib nan plis pase twa douzèn magazen, konsesyon, 
ba, ak kafè nan eta, e li prezante nan plis pase 46 aktivite chak ane.  
 
Komisyonè Deptman Transpòtasyon Eta New York Matthew J. Driscoll te deklare, 
“Sou direksyon Gouvènè Cuomo nap transfòme yon zòn paking inadekwat an yon lokal 
pou renove, pandan egalman lap ankouraje pwodui inik rejyon an gen pou ofri.” 
 
Komisyonè Agrikilti Eta Richard A. Ball te deklare, “Inisyativ Taste NY enpòtan pou 
anpil pwoditè agrikòl nan New York ki kontribye plizyè milya dola nan ekonomi lokal la 
chak ane. Lè yo mete pwodui yo disponib pou plizyè milyon konsomatè, yo gen 
opòtinite pou konekte avèk anpil nouvo mache epi pou non sèlman devlope pwòp biznis 
yo, men egalman pou kondwi tout endistri a delavan. Patisipan Taste NY yo te deja 
obsève kwasans fòmidab e grasa envestisman kontinyèl Gouvènè Cuomo nan 
pwogram lan, siksè sa pral kontinye. Nap rete tann achèvman pwojè enteresan sa.” 
 
Apre yon seri reyinyon avèk entèvenan yo, nou te rive jwenn yon akò ant Depatman 
Transpòtasyon ak kominote avwazinan Dix Hills yo pou pèmèt konstriksyon sou yon 
bilding sètifye LEED 15,200 pye kare. Yo pral ranplase yon zòn paking san twalèt ki pa 
make avèk paking eklere pou 135 veyikil ansanm avèk etablisman twalèt pou jiska 30 
moun. Sant lan pral amelyore sekirite grandman avèk videyo kontwòl 24/7 pa anplwaye 
NYSDOT nan sant Jesyon Trafik ki toupre. Anplis, Lapolis Eta New York ak Depatman 
Lapolis Konte Suffolk pral prezan nan Sant Dakèy la pou adrese pwoblèm sekirite. 
 
Manm Asanble Andrew Raia te deklare, “Mwen ta renmen remèsye Gouvènè Cuomo 
ansanm avèk NYSDOT paske yap travay avèk Kominote Dix Hills pou rive jwenn yon 
konpwomi sa ki, byenke li pa pafè, akonpli objektif ki la lontan pou retire plis pase 50 
kamyon dyezèl nan toulède pati wout sèvis LIW a. Kòm ou konnen, mwen te patisipe 
nan kesyon sa pou plis pase 16 ane, e mwen te pèsonèlman wè kijan kamyon sa yo te 
konpwomèt sante, sekirite, ak kalite lavi pou anpil rezidan lokal.” 
 
Manm Asanble Chad Lupinacci te deklare, “Mwen kontan paske mwen wè nouvo 
Sant Dakèy sa pral amelyore sekirite expressway a lè yo jwenn yon nouvo lokasyon 
pou kamyon avèk bis yo. Anplis, nouvo sant dakèy la pral non sèlman devlope ekonomi 
an nan chita sou siksè pwogram Taste NY la, men fason kominote a te angaje pandan 
devlopman etablisman sa te apresyab. Mwen vle remèsye Gouvènè a paske li te antre 
kominote a nan pwosesis la ansanm avèk tout sa li te fè pou rann pwojè sa vini yon 
reyalite.” 
 
Egzekitif Konte Suffolk Steve Bellone te deklare, “Nouvo Sant Dakèy sa se fason 
pafè pou akeyi vizitè yo nan Long Island. Non sèlman li pral ranfòse touris nan prezante 
yon laj varyete pwodui Taste NY pou vwayajè yo pwofite, men li pral ede ranfòse 
kwasans ekonomik epi kreye travay. Tout Long Island remèsye Gouvènè Cuomo pou 
angajman kontinyèl li nan kreye kominote ki pi solid ak pi dinamik.” 

Kevin Law, Prezidan Asosyasyon Long Island, te deklare, “Pandan dènye senkan ki 
sot pase yo, nou te ranfòse ekonomi Long Island nan konsantre sou sa ki mache - 
tankou envesti nan enfrastrikti dènye kri, atire travay premye klas ak kondwi kwasans 
entelijan nan kominote yo apati Montauk pou rive nan Melville. Nouvo Sant Dakèy sa a 
pral chita sou pwogrè sa, plis ranfòse touris epi montre tout sa Long Island gen pou ofri. 
LIA te defann sa pandan plizyè deseni e kidonk mwen bat bravo pou Gouvènè Cuomo 
pou angajman l nan enfrastrikti rejyon sa, ranfòse ekonomi lokal nou an epi fè sa vini 
yon priyorite.” 
 
An repons a kòmantè yo ki soti nan kominote a, pap gen traktè trelè oswa estasyonman 
bis ki otorize nan pati lès sòti 51-52 Sant Dakèy Taste NY Long Island, sa ki gen ladan 
sèvis wout ki sipòte etablisman an. Rekonèt bezwen pou sekirite pou tout itilizatè LIE, 
yo te bay akomodasyon pou kamyon ak bis. Yo te redirije kamyon avèk bis yo kap 
vwayaje nan direksyon lès nan yon lokal enspeksyon kamyon ke NYSDOT te renove pa 
twò lontan de sa nan sòti 66. Yo te renove yon etablisman antretyen NYSDOT nan 
direksyon Lwès, nan sòti 56 pou akomode kamyon yo. Zòn pakin kamyon an nan 
direksyon lwès sòti 51-52 pral fèmen depi nouvo etablisman an fin ouvè nan sòti 56. 
Ekleraj amelyore e yap bay etablisman twalèt pòtab nan toulède lokasyon renove yo 
kamyon ak bis.  
 
Peter Scalmandre & Sons Inc. nan Freeport, Konte Nassau se kontraktè pou Sant 
Dakèy Taste NY Long Island. Yo prevwa pwojè konstriksyon an ap fini nan mwa oktòb 
2016.. 
 
Enfòmasyon sou Taste NY 
Taste NY se yon inisyativ ke Gouvènè Cuomo te lanse nan 2013 pou pwomote endistri 
manje ak bwason New York. Depatman Agrikilti ak Mache sipèvize l e li te kreye 
opòtinite pou pwodiktè lokal yo montre pwodui yo nan gwo aktivite piblik, tankou Gwo 
Fwa Eta New York. Pwogram nan te ouvè tou pou magazen yo nan arè repo Thruway 
ansanm avèk sou otowout yo nan eta ak nan sant transpòtasyon, pèmèt vwayajè yo 
achte pwodui ki fèt epi grandi nan Eta New York. Apeprè 1,100 konpayi lokal te patisipe 
nan opòtinite sa yo, plis relye pwodui yo ak mache manje ak bwason eta kap grandi a 
konsomatè yo toupatou nan mond lan. Pou jwenn plis enfòmasyon sou Taste NY, ale 
nan sitwèb www.taste.ny.gov. Konekte avèk Taste NY atravè Facebook, Twitter, 
Instagram ak Pinterest. 

